
Anotatsiya
Ushbu maqola jahondagi ayrim  davriy nashrlarning faoliyatini va hozirgi kungacha bosib o'tgan yo'lini

tahlil qilishga bag'ishlangan.  Keng qamrovli ma'lumotlar to'plamini o'rganish asosida jahon davriy nashrlarining
rivojlanishi va keyinchali inqirozga uchrashi sabablari tahlil qilindi. Davriy nashrlarni saqlab qolinishiga
davlatlarning bergan yordamlari ham ko'rib chiqildi. Hamda O'zbekiston matbuotiga tatbiq etsa arzigulik
jihatlar o'rganildi.

  Kalit so'zlar: davriy nashlar, matbuot, inqiroz, konvergensiya.

Bugungi kunda  ma'lumotlar, birinchi navbatda, ularning xususiyatlaridan kelib chiqib, turli xil yo'l va
usullar bilan yetkazib beriladi.  Xususan, ular quyidagicha taqdim etilayotganini bilamiz: multimediali va
interaktiv, raqamli va global mediamakonli. Raqamli dunyoga keskin kirib borayotgan, shu qatorda, yangi
formatdagi ommaviy axborot vositalari yuqorida keltirilgan barcha jabhalarga ega bo'lishi kerak. Tadqiqotchilar
ushbu hodisani media-konvergensiya deb atashadi, bu ommaviy axborot vositalarining yangi turlari radio va
televideniya paydo bo'lishiga qaramay, 20-asrning oxirigacha mustaqil va mustaqil bo'lib qola olgan  davriy
nashrlarning yangi, o'zgarishlarga moslashuvchanligini ifodalaydi. O'tgan va hozirgi asrlarda hayotimizga
kompyuter va tarmoq texnologiyalarining keng kirib kelishi ma'lum darajada ma'lumot uzatish vositalari va
usullarini, ularning tahririni tezlashtirib yubordi, bu esa OAVlarinig  tuzilishi va yo'nalishlarini tubdan
o'zgartirdi [1]. Shuni ta'kidlash kerakki, " konvergensiya " atamasi ancha oldinroq, 1713 yilda  ishlatilgan. Uni
ingliz naturist faylasufi Uilyam Derham o'zinig "Fizika-teologiya yoki Xudo mavjudligi  va atributlarini o'z
ishlari orqali namoyish etish" asarida ishlatgan.[2]. E'tibor bering, o'sha paytdan boshlab 60-70-yillargacha
siyosat, iqtisodiyot, tabiiy fanlar sohalaridagi hodisalarda atama tavsifda ishlatilgan. Kompyuterlarning paydo
bo'lishi bilan bu so'z lotinchadan  "converge" (yaqinlashish, o'xshash) ma`no doirasini kengaytirdi.

Shu o'rinda " konvergensiya " lanish jarayonidan o'ta olmagan o'z vaqtida dunyoning yetakchi OAVlari
bo'lgan davriy nashlar inqirozi tarixiga to'xtalib o'tsak:

  II jahon urushidan keyingi davrda AQSh va G'arbiy Yevropa mamlakatlarida bosma  nashrlarning  faoliyatiga
televideniya, radio, elektron ommaviy axborot vositalari salbiy ta'sir ko'rsatib kelmoqda. Bu kabi uzoq
davom etadigan tendensiyada ommaviy auditoriyani tashkil etuvchi ya'ni o'quvchilarni jalb qiladigan asosiy
axborotlar (siyosiy va mafkuraviy qotib qolgan, asosan ko'ngilochar va "sodda" ma'lumotni iste'mol qilishga
yo'naltirilgan) tarqatadigan OAV o'z auditoriyasini kengaytirib borishi kuzatiladi. Yevropada  boshma nashrlar
inqirozi aniq namoyon bo'ldi. Inqirozlar ayniqsa kundalik gazetalar orasida aniq kuzatilgan. Shunday qilib,
60-yillardan  buyon gazetalar mamlakatda an'anaviy ravishda reklamadan keladigan daromadlarining eng
katta ulushini olishlariga qaramay AQShda  kundalik gazetalarning tiraji tobora pasayib bormoqda.  Kunlik gazeta
ishlab chiqarishning umumiy soni ham kamaymoqda. Yevropa mamlakatlarining  ko'pgina aholisi  an'anaviy
ravishda kundalik matbuot "iste'molchisi" sifatida doimiy ravishda gazeta o'qishini e'tiborga olsak  (masalan,
Germaniyada - aholining 2/3 qismi), obunachilar soni kamayishda davom etmoqda  yoki turg'unlikda.
Gazetalarni o'qishning o'rtacha davomiyligi ham kamaymoqda[5].

O'zining  an'anaviy gazetalari bilan tanilgan Britaniyada gazeta aylanmasi bir necha o'n yillar davomida
pasayib kelmoqda. Britaniyalik yoshlarning katta qismida gazeta o'qishga bo'lgan ehtiyoj yo'q, o'rta maktab
bitiruvchilarining to'rtdan bir qismi gazeta o'qishga qiynalishadi. Yevropaning janubidagi ba'zi mamlakatlarida
kattalar aholining yarmini tashkil etadi va ular umuman gazeta o'qimaydi.

Shu o'rinda yurtimizdagi hozirgi holatga e'tibor qaratsak,  O'zbekistondagi davriy nashrlarning televideniya,
radio, internet  bilan olib borayotgan raqobatlarida, jamiyatimizning qaysi bo'g'ini davriy nashrlardan
ma'lumot olayotgani o'rganilyaptimi?  Shunisi aniqki, yoshlarning gazetaga bo'lgan qiziqishi qoniqarli

darajada emas. Yaqin tarixda aynan shu holatga duch kelgan Amerika matbuotiga nazar tashlasak:
Shu davrga qadar gazeta inqirozi, xususan, raqobatchilar tomonidan nashrlarning "so'rib" olinishi va siqib

chiqarilishda namoyon bo'ldi, natijada "yutib chiqqan" nashrlar ko'pincha bozorda mutlaqo ustun bo'lgan
ommaviy axborot vositalariga aylanib, ular bilan raqobatlashishning har qanday imkoniyatini yo'q qildi.
Shunday qilib, Nyu-Yorkda bir vaqtning o'zida o'nga yaqin kundalik gazetalar o'quvchilar uchun kurash olib
bordilar.  O'z o'zidan bu kurash  reklama bozori uchun ham kechgan bo'lib (dunyodagi eng boy va eng
daromadlilaridan biri) 90-yillarning boshlariga kelib atigi to'rttasi gazeta qoldi. Aslida, Nyu-York bozoridagi
yagona kundalik gazeta "New York Times bo'lib", u orqali tijoriy reklamalar va reklama daromadlarining asosiy
qismi o'tadi. Amerika xorijiy jurnalistlari Markaziy Nyu-Yorkdagi vaziyatni dunyoning boshqa yirik shaharlaridagi
vaziyat bilan taqqosladi: bir  vaqtning o'zida Manilada (Filippin),  28 ta kundalik gazetalar  bozordan siqib
chiqarilgan yoki kasodga uchragan,Varshavada esa14 ta va Lagosda (Nigeriya) 12 ta gazeta bozordan chiqib
ketgan [6]. Uzoq vaqt davomida AQShda kundalik gazetalarning umumiy soni o'smadi. Yangi gazeta korxonalarini
tashkil etish va shafqatsiz raqobat sharoitida ularning yashashini ta'minlash xarajatlari haqiqatdan ham juda
qiyin ish edi. Angliyada 30-yillarda 500 dan ortiq shaharlar raqobatbardosh gazetalarga ega edi. Yarim asrdan
so'ng, bunday shaharlar soni 30 tagacha kamaydi. Qolgan shaharlarda mahalliy gazeta bozorini faqat bitta
gazeta egalladi. Bir qator Yevropa mamlakatlarida mahalliy gazetalarning katta qismi yirik bosma ommaviy
axborot vositalarining mintaqaviy nashrlariga aylanib qoldi. Yangi qimmat kompyuter va bosib chiqarish
texnologiyalarining rivojlanishi, cheklangan reklama bozori va kam daromadli  (yoki kam byudjetga ega)
mahalliy gazetalarning ahvolini  yanada og'irlashtridi. Bu jarayonlar jurnallar bozorini ham cheklab o'tmadi,
bir  tomondan,  "tor  maqsadli" ixtisoslashtirilgan nashrlarning soni va tipologik xilma-xilligining oshishiga,
ikkinchi tomondan, tirajning qisqarishiga va ko'pincha eng katta tirajli jurnallarning yopilishiga olib keladi
(AQShda va ba'zi boshqa davlatlar so'nggi yillarda kuzatilgan).

O'zbekistonda hozirgi kunda kuzatilayotgan davriy nashrlarning yopilishi yoki tirajlar sonining kamayishi
yuqoridagi holatlarga bevosita bog'liq. O'zbekistondagi davriy nashrlarning foydasi reklama va obunachilar
soniga qarab belgilansa, obunachilar keskin kamayib ketishi o'z navbatida reklama bozoriga ham ta'sir ko'rsatadi.
Ammo bizda hamon siyosiy partiyalar o'z nashrlarini saqlab qola olgan. Ammo kelajakda-chi? Ularni qanday
to'siqlar kutmoqda? Bu borada ham jahon tajribasiga yuzlansak:

Jahonda siyosiy partiyalarning davriy nashrlaridagi inqiroz ham  keskin ko'zga tashlandi. Siyosiy raqobatlarga
qaratilgan va bozor sharoitida g'oyalar kurashiga mos ravishda nashr etiladigan nashrlar muqarrar ravishda
tijoriy ommaviy axborot vositalariga yo'l beradi. Yevropadagi partiyalar matbuotining inqirozi yaqqol namoyon
bo'ldi. Urushdan keyingi davrda, televideniya  va boshqa tijoratlashtirilgan ommaviy axborot vositalari bilan
raqobat ta'siri ostiga tushib qolgan, siyosiy partiyalarga tegishli  ommaviy va nufuzli nashrlarning tiraji
qisqarishiga va yo'q bo'lib ketishiga olib keldi. Germaniyada 1990-yillarda yuzlab yuqori tirajli partiyaviy
gazetalarni nashr etgan sobiq DSP (GDR) vorisi bo'lgan Demokratik Sotsializm partiyasi o'zining "Neues
Deutschland" kundalik gazetasini saqlab qoldi. Ammo boshqa partiyalar zamonaviy davriy bozorda o'z
matbuotlarini ushlab tura olmadilar. Ilgari o'nlab kunlik va haftalik gazetalarni nashr etgan GSDP, oltmishinchi
va saksoninchi yillarda ularning ko'pchiligini yopishga yoki sotishga majbur bo'ldi. Uzoq vaqtdan beri hukmron
partiya maqomida bo'lgan ushbu partiya, hatto o'zining asosiy bosma nashrlarini ham saqlab tura olmadi,
haftalik Vorw?rts (Forward) gazetasi, rentabelligi sababli 1989 yilda GSDP a'zolari uchun oylik bepul
nashrga aylantirildi. Germaniyaning kuchli xristian-demokratik ittifoqi partiyasi XDIP va XSIP partiyalati
asosan partiyalar byulletenlarini kichik bosma nashrlarda nashr etadilar[10.11]. Germaniya hukumati tomonidan
o'tkazilgan tadqiqotga ko'ra, respondentlarning deyarli 60% siyosatga umuman qiziqmaydi (va shunga mos
ravishda siyosiy matbuotga ham). Siyosiy matbuotga qiziqishning pasayishi, ayniqsa 40 yoshga yetmagan
yoshlar orasida seziladi. 40 yoshdan katta guruhdagi respondentlarning 50% dan ko'prog'i siyosatga qiziqish
bildirgan [7]. Depolitizatsiya Shimoliy Amerikaliklar va G'arbiy Yevropaliklar orasida individuallikning o'sishi
bilan ifodalangan: odamlar ijtimoiy va siyosiy ishlarga emas, balki shaxsiy manfaatlariga va muammolariga
ko'proq e'tibor qaratadilar.

Shunga o'xshash vaziyat ko'plab boshqa Yevropa mamlakatlarida ham yaqqol namoyon bo'lgan. Bugungi
kunda siyosiy partiyalarning qarashlari va pozitsiyalarini ifodalovchi gazetalar  siyosatchilarning o'zlariga
tegishli rasmiy gazetalar bo'ladi, ularni nashr etayotgan partiyalar siyosiy qarashlarini  ochiq e'lon qilishadi.
Hozirgi o'quvchilar, odatda, "partiyali" nashrlarga nisbatan "partiyasiz" nashrlarga  ko'proq ishonishadi,
chunki "partiyasiz" nashrlar ochiq siyosiy tarafkashlikga yo'l qo'ymaydi.

Davriy nashrlarning plyuralistik xususiyatini saqlab qolish muammosi XX asrning so'nggi choragida
keskin ko'tarildi, o'sha paytda yo'q bo'lib ketish xavfi nafaqat siyosiy nashrlar uchun, balki televideniya (va
keyinchalik Internet) bilan raqobatlashish natijasida o'zlarining reklama bazalarini yo'qotadigan ko'plab gazeta
va jurnallar uchun ham dolzarb bo'lib qoldi. 1978-yilda Yevropa Kengashi Parlament Assambleyasi (PACE)
gazetalarni qo'llab-quvvatlash uchun hukumat tomonidan subsidiyalar olish zarurligini tan oldi. Matbuotning

yashovchanligini ta'minlashning o'g'ir muammosini hal qilish uchun Yevropa Ittifoqi mamlakatlari davlatning
protektsionistik siyosatni amalga oshirmoqdalar, bu esa matbuot organlari va noshirlarga to'g'ridan-to'g'ri
moliyaviy subsidiyalar, pochta, telegraf, soliq, bojxona va boshqa imtiyozlarni ta'minlaydi. Agar ushbu
siyosat izchil va uzoq muddatli bo'lsa, ta'sirchan natijalarga erishish mumkin. Masalan, Finlyandiyada 60-
yillardan beri amalga oshirilgan ishlar natijasi o'laroq matbuotning yarmi bugungi kumda  davlat hisobiga
to'g'ri keladi. Yevropaning bir qator mamlakatlarida hukumatlar barcha kundalik gazetalarni subsidiyalashtirdilar,
bu esa matbuotdagi turli fikrlarni qo'llab-quvvatlash uchun iloji boricha ko'proq gazetalarning saqlanib qolishiga
qolishiga hissa qo'shmoqda. Shvetsiyada davlat ko'magi tufayli ikkita yirik siyosiy gazetalar saqlanib qoldi 1887
yildan beri nashr etilayotgan Sotsial Demokratik "Arbetet" (Mehnat) va 1884 yilda tashkil etilgan konservativ
"Svenska Dagbladet" (Shved kundalik gazetasi)[8]. Ba'zi Yevropa mamlakatlarida mahalliy matbuotni qo'llab-
quvvatlashga qaratilgan maxsus, maqsadli dasturlar mavjud bo'lib ular   turli xil siyosiy fikrlarning shakllanishida
muhim rol o'ynaydigan, moliyaviy tanazzul yoqasida turgan kichik gazetalarni qo'llab quvvatlashga qaratilgan.
Shvetsiyada "ikkinchi" deb nomlangan mahalliy va mintaqaviy gazetalarga, ya'ni o'z mintaqalarida yoki
shaharlarida kam tirajga ega bo'lgan gazetalarga (reklama daromadlari cheklangan) katta moliyaviy yordam
ko'rsatildi. Niderlandiyada 1974 yilda og'ir moliyaviy ahvolda bo'lgan gazeta va jurnallarga, shuningdek yaqinda
ochilgan yangi gazetalarga yordam berish uchun Matbuot jamg'armasi tashkil etildi. Ba'zi Evropa mamlakatlarida
kundalik gazetalar uchun o'rnatilgan pochta xizmatlari uchun imtiyozli stavkalar subsidiya tizimiga qaraganda
yanada sezilarli iqtisodiy samarani bergani malum[9].

Notijorat yoki "foyda keltirmaydigan" davriy nashrlarning falokati ko'plab fuqarolarni ichki va tashqi
siyosat to'g'risidagi ijtimoiy ahamiyatga ega yangiliklardan, markaziy va mahalliy hokimiyat organlari faoliyati,
ijtimoiy va ma'naviy hayot haqidagi muntazam ma'lumotlardan mahrum qiladi. Bu axborot sohasidagi
plyuralizmning sezilarli darajada pasayishini, fuqarolarning turli xil, shu jumladan muqobil ma'lumot manbalariga
to'sqinliksiz kirish huquqini cheklashni anglatadi. Siyosiy va boshqa foydasiz nashrlarning yo'q bo'lib ketishi
matbuotning "to'rtinchi hokimiyat" va "g'oyalar bozori" degan tushunchasiga shubha tug'diradi va jamiyatning
demokratik asoslariga putur yetkazadi. Subsidiyalar va imtiyozlar nafaqat matbuotning mafkuraviy va siyosiy
plyuralizmini, tahririyatlarning mustaqilligini saqlashga yordam beradi, balki ommaviy axborot vositalarining
bozor kontsentratsiyasining salbiy oqibatlarini cheklaydi. Shunga qaramay, matbuotni qo'llab-quvvatlaydigan
hukumatlar tijoratga asoslangan ommaviy axborot vositalari tomonidan erkin bozor raqobatini buzganligi
uchun ko'pincha tanqid qilinadi. So'nggi yillarda davlatning matbuotga ko'rsatadigan yordami kamayishi
tendensiyasi kuzatilmoqda.

Demak, rivojlanish jarayonida "konvergentsiya"ga o'ta olmagan dunyoning eng kuchli davriy nashrlari
ham tanazzulga yuz tutganini ko'rib chiqdik. Dunyodagi bir qator davlatlar davriy nashrlarning yashashi
uchun katta ishlarni amalga oshirgan va amalga oshirib kelmoqda. Yuqorida keltirilgan jahon tajribasidan xulosa
qiladigan bo'lsak, O'zbekistondagi "hozircha" katta raqobatlarga bardosh berayotgan va "konvergensiya"ga
moslashgan  davriy nashrlarning keying faoliyati so'roq ostida qoladi. Ta`kidlash joizki, bugun mamlakatimizda
faoliyat ko'rsatayotgan 1,6 mingdan ortiq ommaviy axborot vositasining aksariyati nodavlat ommaviy axborot
vositalari. Ular orasida bosma nashrlarning soni 500dan oshadi[3]. Dunyoning bir qator mamlakatlar davriy
bosma nashrlarni quyidagicha saqlab qolishmoqda Britaniyada gazetalar umumiy qo'shilgan qiymat solig'i
stavkasi 20 foizdan oshmasa davlat solig'idan ozod etilgan. Kanadada gazetalarni o'quvchilarga yetkazib berishdagi
xarajatlar davlat byudjeti hisobidan qoplanadi. Xitoyda esa gazetalarning uchdan ikki qismi doimiy ravishda
hukumatdan subsidiyalar oladi.

Rossiyaning Kaluga viloyatida chop etiladigan jami 27ta tuman gazetalarining barchasiga imkon qadar
yordam ko'rsatilmoqda. Iqtisodiy ko'makdan tashqari, yuqori malakali kadrdlar, zarur texnika anjomlari,
binolar  bilan ta'minlash ishiga munitsipalitet administratsiyalari alohida e'tibor  qaratishadi. Bu ishga davlat
byudjetidan tashqari mahalliy homiylar ham keng jalb etiladi. Moskvada shahar meriyasi hisobidan bosma
nashrlarni sotish uchun 100dan ortiq zamonaviy gazeta kioskalari bepul qurib berilgan. Qozog'iston matbuoti
esa vazirliklar va hududiy akimatlar orqali davlat byudjetidan yiliga2 19,1 mln dollar moliyaviy yordam
oladi.[4]Hozirgi sharoitda matbuot iqtisodiy ko'maksiz  faoliyat yuritishi qiyin . Shunday ekan, gazetalarni
iqtisodiy jihatdan qo'llab-quvvatlovchi doiralar, nodavlat notijorat tashkilotlar yoki davlat institutlari, albatta,
bo'lishi kerak.

